Предлог-Закон

за изменување на Законот за обука и испит за директор на основно училиште, средно училиште, ученички дом и отворен граѓански универзитет за доживотно учење







Член 1

Во Законот за обука и испит за директор на основно училиште, средно училиште, ученички дом и отворен граѓански универзитет за доживотно учење („Службен весник на Република Македонија“ бр. 10/15, 145/15, 192/15, 30/16, 120/18 и 140/18)”,  членот  32 се менува и гласи: 

„Глоба во износ од 350 до 500 евра во денарска противвредност ќе му се изрече на директорот на Државниот испитен центар, доколку не го блокира радио фреквенцискиот опсег во просторијата за полагање на испитот согласно со членот 15 став 2 од овој закон.

Глоба во износ од 350 до500 евра во денарска противвредност ќе му се изрече на директорот на Државниот испитен центар, доколку не го снима, не го емитува во живо на веб страницата на Државниот испитен центар и доколку не ја постави снимката од целиот испит на веб страницата на Државниот испитен центар согласно со членот 15 став 6 од овој закон.
Глоба во износ од 150 до 250 евра во денарска противвредност ќе му се изрече за прекршок на директорот на Државниот испитен центар ако не донесе решение за одземање на уверение за директор во рокот утврден во членот 28 став 2 од овој закон

Со глоба во износ од 150 до 250 евра во денарска противвредност ќе се казни лицето од членот 11 став 2 од овој закон кое ќе дозволи да полага кандидат кој не ги исполнува пропишаните услови од овој закон.

Глоба во износ од 150 до 250 евра во денарска противвредност ќе им се изрече на овластените претставници од членот 15 став 7 од овој закон ако постапуваат спротивно на членот 15 ставови 10, 11 и 16 од овој закон.
Глоба во износ од 150 до 250 евра во денарска противвредност ќе им се изрече за прекршок на членовите на комисијата од членот 27 став 1 од овој закон, доколку утврдат неправилности во спроведувањето на испитот и не достават предлог за одземање на уверението согласно со членот 27 став 6 од овој закон.

Глоба во износ од 50 до 150 евра во денарска противвредност ќе му се изрече за прекршок кандидатот кој постапува спротивно на членот 15 ставови 10 и 11 од овој закон.“






Член 2

Овој закон влегува во сила осмиот ден од денот на објавувањето во „Службен весник на Република Северна Македонија“.
